
რისკი N2  
მიწისძვრა 
დმანისის  მუნიციპალიტეტის ადმინისტრაციული შენობა
[bookmark: _Hlk205989813][bookmark: _Hlk205989914]N2 რისკის მიხედვით: შენობა  მდებარეობს  ქ. დმანისი, წმინდა ნინოს ქუჩა N41-ში. შენობა არის 3 სართულიანი და  სართული - სარდაფი. შენობაში  ფუნქციონირებს  მუნიციპალიტეტის მერია (I-II სართულები), მუნიციპალიტეტის საკრებულო (III სართული), ა(ა)იპ სოფლის განვითარების სააგენტოს რეგიონებთან ურთიერთობის დეპარტამენტის ქვემო ქართლის  რეგიონული სამსახურის დმანისის საინფორმაციო-საკონსულტაციო ცენტრი (I სართული), საგანმანათლებლო რესურსცენტრი (I სართული), სოციალური მომსახურების სააგენტოს დმანისის სერვისცენტრი (0 სართული), საქართველოს პარლამენტის წევრის ბიურო (I სართული). მერიის  შენობა აშენებულია  სამშენებლო ბლოკით, შენობა გადახურულია პროფილირებული თუნუქის ფურცლებით, სასხვენო გადახურვა წარმოადგენს ხის კონსტრუქციებს. შემოსავლელი სივრცე და სართულშორისი კიბეები მოპირკეთებულია კერამოგრანიტით. სართულთაშორისი გადახურვა: ფილა-ბეტონი. კარ-ფანჯარები დამზადებულია მეტალოპლასტმასით და მდფ-ის მასალით. შიდა ოთახების გამყოფი კედლები და ჭერი შეღებილი და შებათქაშებულია, ასევე გამოყენებულია შეკიდული ჭერი. შენობას აქვს ხუთი გასასვლელი.
მერიის ადმინისტრაციული შენობა მდებარეობს სეისმურად აქტიურ ზონაში. რაც არ გამორიცხავს მიწისძვრის წარმოქმნის შესაძლებლობას.  ზოგადი შეფასების საფუძველზე, ძირითადი შენობის სეისმომედეგობა სავარაუდოთ აკმაყოფილებს 6-7 ბალის ეფექტით გამოწვეულ  სეისმურ ზემოქმედებაზე მედეგობას. ამდენად შესაძლებელია მოხდეს შენობის საშუალო ან ძლიერი ხარისხის დაზიანება, მინების მსხვრევა, ხანძრების წარმოქმნა, კომუნალურ ენერგეტიკული ქსელის მწყობრიდან გამოყვანა. შესაძლებელია დარღვეულ იქნეს კავშირგაბმულობისა და შეტყობინების სისტემა. კარადები და მძიმე ავეჯის გადაყირავება, თაროებიდან ნივთების ცვენა, მინების მსხვრევა. შესაბამისად შესაძლებელია თანამშრომლებმა მიიღონ სხვადასხვა ხარისხის ტრავმები და ჭრილობები. მზიდი კონსტრუქციის დაზიანებას შეიძლება მოჰყვეს შენობის ცალკეული ელემენტების ნგრევა და გასასვლელების (მათ შორის საევაკუაციო) ჩახერგვა.

საგანგებო სიტუაციის განვითარების სცენარის მიხედვით გასატარებელი ღონისძიებები 

პ რ ე ვ ე ნ ც ი ა

მიწისძვრის შედეგების პრევენციის მიზნით საიმედოდ  და მყარად უნდა მიმაგრდეს ავეჯი კედელთან. საოფისე ინვენტარი მყარად უნდა დაფიქსირდეს მაღალ თაროებზე. დაცული უნდა იქნეს უსაფრთხო მანძილები სამუშაო მაგიდებსა და შემინულ ღიობებს შორის. გეგმიურად უნდა მიმდინარეობდეს შენობების სეისმომედეგებობის ამაღლების პრევენციული ღონისძიებები მოქმედი სამშენებლო ტექნიკური რეგლამენტებისა და ნორმების შესაბამისად.
არსებული ნორმატიული რეგულაციების საფუძველზე, საგანგებო მართვის გეგმა ითვალისწინებს სპეციალურ მოქმედებებს შეზღუდული შესაძლებლობის მქონე პირთა დაცვის მიზნით, როგორებიც არის:
ა) შეზღუდული შესაძლებლობის მქონე პირთა იდენტიფიცირება და ინდივიდუალური საჭიროებების განსაზღვრა;
ბ) შეზღუდული შესაძლებლობის მქონე პირთა დაცვის მიზნით შენობის ადაპტირება (გასასვლელების, დროებითი თავშესაფრების, შენობიდან ევაკუირებული პირების უსაფრთხო განთავსების ადგილების მოწყობის თვალსაზრისით);
გ) შეზღუდული შესაძლებლობის მქონე პირთა ინდივიდუალური საჭიროებებიდან გამომდინარე, სხვა ზომების დაგეგმვა.
დ) მიწისძვრისას მოქმედებების ინსტრუქციის შემუშავება/კორექტირება/დახვეწა; 
ე) შენობის კონსტრუქციისა და არსებული ფართობების ტექნიკური დათვალიერება - შემოწმება (რისკების შესამცირებლად აკადემიამ მოიწვია სპეციალისტები შენობის მდგრადობის დასადგენად (იხ. მდგრადობის დოკუმენტი);
ვ) დაუმაგრებელი მოძრავი ავეჯის გამოვლენა და მათი ფიქსაცია. 

მერიის თანამშრომლები ინფორმირებული უნდა იყვნენ იმის შესახებ, თუ როგორ უნდა მოიქცნენ მიწისძვრის  დროს, პერიოდულად წინასწარ შემუშავებული გეგმის მიხედვით ორგანიზება უნდა გაუკეთდეს თემატურ მეცადინეობებს, ვიქტორინებს და კონფერენციებს მიწისძვრებთან დაკავშირებულ უსაფრთხოების საკითხებზე. პერსონალი ინფორმირებული უნდა იყოს როგორ მოიქცეს მიწისძვრის დროს შენობის არქიტექტურულ-კონსტრუქციული თავისებურებების გათვალისწინებით. ასევე, უზრუნველყოფილ უნდა იქნას კავშირგაბმულობის და შეტყობინების საშუალებების საიმედო ფუნქციონირება. 
      მზადყოფნისა და რეაგირების პროცესებში უმნიშვნელოვანესი როლი ენიჭება ინფორმაციის მართვას. ამ მიზნით იქმნება და პერიოდულად განახლდება მზადყოფნისა და რეაგირების ღონისძიებების შესახებ მონაცემთა ბაზა. რის საფუძველზეც ორგანიზება უკეთდება საგანგებო მართვის გეგმების სრულყოფასა და განვითარებას.
      ამასთან, შეზღუდული შესაძლებლობის მქონე პირთა დაცვის მიზნით, გეგმის მზადყოფნის ღონისძიებები ითვალისწინებს, როგორც მათ ინფორმირებას, ასევე სამოქალაქო უსაფრთხოების სფეროში ცნობიერების ამაღლებისათვის სწავლების უზრუნველყოფას მათთვის ხელმისაწვდომი ფორმით.
მზადყოფნის ღონისძიებებია:
· თანამშრომლებში ცნობიერების ასამაღლებლად ტრენინგების და სწავლებების  პერიოდული დაგეგმვა (6 თვეში ერთხელ) მიწისძვრასთან დაკავშირებულ უსაფრთხოების საკითხებზე; 
· საევაკუაციო იმიტირებული სწავლება; 
· საევაკუაციო გეგმების შესაბამისობის გადახედვა;
· სამაშველო-სახანძრო, აღჭურვილობის  ვარგისიანობის შეფასება და სრულყოფა-განახლება;
· კავშირგაბმულობის საშუალებების ტექნიკური გადამოწმება.  
შეზღუდული შესაძლებლობის მქონე პირთა დაცვის მიზნით, გეგმის მზადყოფნის ღონისძიებები ითვალისწინებს როგორც მათი ინფორმირების, ისე სამოქალაქო უსაფრთხოების სფეროში ცნობიერების ამაღლებისათვის სწავლების უზრუნველყოფას მათთვის ხელმისაწვდომი ფორმით. 

მიწისძვრის დროს თანამშრომლები თავს აფარებენ საყრდენ კაპიტალური კედლების ღიობებს ანდა თაღების შიდა კუთხეებს. ხოლო პირველი ბიძგის დასრულების შემდეგ უნდა მოვახდინოთ მათი ევაკუაცია შენობიდან მიმდებარე ტერიტორიაზე წინასწარ განსაზღვრულ უსაფრთხო ადგილას (შენობის ფასადის კედლებიდან არაუმცირეს 10-15 მეტრის დაშორებით). დაუყოვნებლივ უნდა გამოირთოს შენობაში  შემავალი  ელექტრო გაყვანილობა და გაზმომარაგება. საჭიროების შემთხვევაში, ხორციელდება შეტყობინება „112“-ზე დახმარების მიღების თაობაზე. შენობიდან ევაკუაციის გეგმა – წარმოადგენს გრაფიკულ ნაწილს, რომელიც გამოკრულია ყველა სართულზე თვალსაჩინო ადგილებზე, მისი ასლი თან ერთვის  გეგმას (იხილეთ დართი №11).
მიწისძვრა: შენობის შიგნით ადამიანების განლაგდებიან უსაფრთხო ადგილებში მიწისძვრის შემთხვევაში საგანგებო შტაბის უფროსი ევაკუაციის საკითხებში დაუყონებლივ აცნობებს ფაქტის შესახებ საგანგებო სიტუაციებს სამსახურს - 112. შემდეგ აცნობებს მისი ჯგუფის წევრებს და კოორდინირებულად დაიწყება შენობის ევაკუაცია წინასწარ შემუშავებული საევაკუაციო გეგმის მიხედვით. გამომდინარ იქიდან, რომ შენობაში განთავსებულია სხვადასხვა სამსახურები საჭიროა მათი ევაკუაციისათვის შეიქმნას საევაკუაციო ჯგუფი.  

მიწისძვრის  შედეგად  მიყენებული ზარალის დადგენის მიზნით საგანგებო შტაბი ორგანიზებას უკეთებს ზარალის შეფასებას და  დაზიანებული შენობის აღდგენისათვის პირველი რიგის ღონისძიებების შემუშავებას. მიმდინარეობს აღდგენითი სამუშაოების მონიტორინგი. საგანგებო შტაბი ღებულობს ზომებს მერიის ფუნქციონირების სრულად  და  უმოკლეს დროში  აღდგენის მიზნით. 
მიწისძვრა: მიწისძვრის შედეგების მაშტაბიდან გამომდინარე უნდა მოხდეს:
· შენობის და ტერიტორიის ნამსხრევებისგან დასუფთავება და გამოყოფილ ტერიტორიაზე შეგროვება;
· დაზიანებული ელექტროენერგიის, გაზის და წყლის მაგისტრალერი კომუნიკაციების აღდგენა-შემოწმება; 
· შენობის ვარგისიანობის შემოწმება შესაბამის კომპეტენტურ სამსახურებთან ერთად;
· დაზიანებული შენობის და ასევე სხვა ტიპის ზარალის აღრიცხვა/შეფასება.
· 

